АРНАЙЫ ПӘНДЕРДІ ОҚЫТУДА АҚПАРАТТЫҚ-КОММУНИКАТИВТІК ТЕХНОЛОГИЯЛАРДЫ ПАЙДАЛАНУ»

С.Д.КЗЫЛБАЕВА – арнайы пәндер оқытушысы

ҚЫЗЫЛОРДА ҚЫЗМЕТ КӨРСЕТУ ЖӘНЕ СЕРВИС  КОЛЛЕДЖІ, ҚЫЗЫЛОРДА ҚАЛАСЫ

Еліміздің болашағы көркейіп, өркениетті елдер қатарына қосылып, халықаралық деңгейге шығуы бүгінгі ұрпақ бейнесімен көрінеді. Қазіргі кәсіптік лицейлер мен колледждердегі үлкен мәселе: білім мен тәрбиені ғылыми негізде ұйымдастырылып, білім алушылардың қабілеті мен қызығуын арттыра отырып, ойлау мүмкіндігін дамыту, өз бойындағы іскерлік пен қабілетті, дарынын арттыруға жағдай жасау қажеттігі.
Бәсекеге қабілетті дамыған мемлекет болу үшін біз сауаттылығы жоғары елге айналуымыз қажет. Біздің жастар ең озық жабдықтармен және заманауи өндірістерде жұмыс жасау машығын меңгеруге дайын болуға тиіс. 
«Кәсіби-техникалық және жоғары білім ең бірінші кезекте ұлттық экономиканың мамандарға деген қазіргі және келешектегі сұранысын барынша өтеуге бағдар ұстау керек» деді Елбасы Н.Ә.Назарбаев. 
       Қазіргі білім жүйесінің ерекшілігі – тек біліммен қаруландырып қана қоймай, өздігінен білім алуды дамыта отырып, үздіксіз өз бетінше өрлеуіне қажеттілік тудыру. Бiлiм беру саласында инновациялық үрдiстi жүзеге асыру мұғалiмдерден өз мінез – құлықтарын, ұстанымдарын, мүмкіндіктерін түрлендiрудi талап eтедi.
  Оқытудың жаңа ақпараттық- коммуникативтік технологияларын меңгеру – қазіргі заман талабы. ХХІ ғасыр – ақпараттық технология ғасыры. Қазіргі қоғамдағы білім жүйесін дамытуда ақпараттық – коммуникативтік технологиялардың маңызы зор. Білім беруді ақпараттандыру және пәндерді ғылыми – технологиялық негізде оқыту мақсаттары алға қойылуда. Ақпараттандыру технологиясының дамуы кезеңінде осы заманға сай білімді, әрі білікті жұмысшы мамандарын даярлау оқытушының басты міндеті болып табылады. Қоғамдағы ақпараттандыру процестерінің қарқынды дамуы жан-жақты, жаңа технологияны меңгерген жеке тұлға қалыптастыруды талап етеді.
 Қазақстан Республикасының «Білім туралы» Заңының 11 – бабының 9 тармағында оқытудың жаңа технологияларын, оның ішінде кәсіптік білім беру бағдарламаларының қоғам мен еңбек нарығының өзгеріп отыратын қажеттеріне тез бейімделуіне ықпал ететін кредиттік, қашықтан оқыту, ақпараттық-коммуникативтік технологияларды енгізу және тиімді пайдалану міндеті қойылған.
         Дамыған елдердегі білім беру жүйесінде ерекше маңызды мәселелердің бірі –оқытуды ақпараттандыру, яғни оқу үрдісінде ақпараттық – коммуникативтік технологияларды пайдалану. Қазіргі таңда елімізде білім беру жүйесінде жаңашылдық қатарына ақпараттық кеңістікті құру енгізілді. Ақпараттандыру жағдайында білім алушылар меңгеруге тиісті білім, білік, дағдының көлемі күннен күнге артып, мазмұны өзгеріп отыр. Білім беру саласында ақпараттық –коммуникативтік технологияларды пайдалану арқылы білімнің сапасын арттыру, білім беру үрдісін модернизациялаудың тиімді тәсілдері пайдаланылуда және одан әрі жетілдірілуде. Ақпараттық технологиялар туралы көптеген тың пікірлер бар.
Білімгерлердің  ақпараттық құзырлылығы мен ақпараттық мәдениетiн қалыпастыру қазiргi таңда үздiксiз педагогикалық бiлiм беру жүйесiндегi ең көкейкестi мәселелердiң бiрiне айналып отыр. Арнайлы пән  сабақтарында ақпараттық – коммуникативтік технологияларды пайдаланудың өзіндік тиімділігі бар. Атап айтқанда:
 • Оқушы дербес компьютер, аудио, видео құрылғылардың көмегімен мәтінді тыңдайды, бейнесюжеттерді көре алады;
 • Аз уақытта оқушы көп ақпарат алып, уақытты үнемдейді;
 • Қашықтықтан білім алу мүмкіндігін пайдаланады;
 Мәтіндерді оқу арқылы есте сақтау қабілеті артады;
 • Қажетті ақпаратты жедел түрде алады;
 • Аудио кассеталар мен CD дискке қажетті материалдарын көшіріп жазып алады;
 Оқытушы сабағында ақпараттық – коммуникативтік технологияларды пайдалану арқылы оқушыға үйретуге тиісті ақпараттар мен білім қорын жүйелі түрде көрсете біледі.
 Ақпараттық – коммуникативтік технологияны пайдалану - оқытудың тиімді әдістерінің бірі. Мысалы,  арнайы технология  сабақтарын оқытуда қолданылатын тиімді әдістерінің бірі – компьютерге енгізілген тест жүйелерін сабақта қолдану. Тест жүйесі мұғалімнің уақытын үнемдеуге бір уақытта бірнеше топтарға бақылау жасауға пайдасы зор. Сонымен бірге бұл сабақтарда электрондық оқулықты пайдаланудың маңызы зор. 
 Оқу процесінде оқытудың ақпараттық – коммуникативтік технологияларын тиімді пайдалану және қолдану айтарлықтай оң нәтиже беріп отыр. Атап айтсақ, білім алушылардың өз бетімен ізденісі, пәнге, мамандыққа, кәсіпке деген қызығушылығын арттырып, шығармашылығын дамыту, оқу, еңбек ету қызметінің мәдениетін қалыптастыру, дербес жұмыстарын ұйымдастыру т.б. сияқты оқушы белсенділігін арттыруда маңызы зор.
Қазіргі заманда болашақ жұмысшы мамандарды ақпараттық технологиямен байланысты әлемдік стандартқа сай мүдделі жаңа білім беру өте қажет, жас ұрпаққа білім беру жолында ақпараттық технологияны оқу үрдісінде оңтайландыру мен тиімділігін арттырудың маңызы зор.
Міне, қазіргі күні қай білім беру ұйымдарын алсақ та интерактивті тақта, компьютерлендірілген кабинет жасап, заман талабына сай қылып жатыр. Сол сияқты біздің коллджде осы АКТ-ны сабақта пайдалану алдыңғы орында, мен де өзімнің сабақтарыма  АКТ-ны пайдаланып келе жатырмын.
        Сабақтың мақсатына сай пайдаланылатын видеоматериалдар оқушылардың көру арқылы еске сақтауына, ондағы оқиғалар мен фактілерді жаңа білімді меңгеру барысында қолдануға, оны талдап, қайталап көруге мүмкіндік береді. Сонымен бірге студент зейінін аударуға тұрарлық тұстарын қайталап көрсетуге мүмкіндік туады. Студенттер өздері мұндай материалдарды тауып әкеліп, өз ойларын білдіріп, зерттеуге үйреніп, олардың  белгілі бір салаға деген таланты мен дарындылығы да арта түседі.
      Слайд-шоуларды сабағымда жиі пайдаланамын және олардың түрлері көптеп жинақталған. Мұндай слайдтар білім алушылардың жаңа сабаққа деген қызығушылығын туғызып, топта, жұппен талдауға, диалогке түсуге, зерттеушілік әңгіме жүргізуге, сұрақтар қоюға мүмкіндік береді.
     Сабақтарымда  ақпараттық-коммуникациялық технологияларды қолданып, келесі нәтижелерге қол жеткіздім
-Студенттердің  пәнге, таңдаған мамандығына деген қызығушылығы артты;
-Ақпараттық мәдениет дамыды;
-Сабақта уақыт үнемді пайдаланылды;
-Білімгерлер АКТ арқылы жаңа сабақтарда көп, қызықты мәлімет алатын болды;
-Студенттердің коммуникативтік қабілеттері дамыды.
     Білім берудегі әңгімелесуді – қарым-қатынас жасаудың бірсарынды үдерісі емес, керісінше, идеялар екіжақты бағытта жүреді және осының негізінде оқушының білім алу үдерісі алға жылжиды деп тұжырымдаса, бұл орайда АКТ-нің алатын орнының зор екеніне тәжірибе барысында көзім әбден жетті.

